
Aksharadidevakrita Shri Hari Stuti

అక్షరాదిదేవకృతా శ్రీహరిస్తుతిః

సత్యప్రతిజ్ఞమవికారిణమాదిదేవం 
గూఢాశయం భయహరం విమలం పరాత్మన్ ।
సచ్చిత్సుఖం త్వభయదం పరతః పరఞ్చ
త్వాం ధర్మదేవతనయం వయమానమామః ॥ ౧॥
జన్మాది చాస్య జగతో భవతో యతో వై
వేదైః  సదాఽపరిమితాదిగుణైర్విగీతమ్  ।
ధ్యాతం సదా మునివరైశ్చ  సమాధినిష్ఠే -
స్త్వాం ధర్మదేవతనయం వయమానమామః ॥౨॥
సత్యవ్రతం  పరమసత్యమచిన్త్యమాద్యం
సత్యస్య యోనిమథ సత్యపరాక్రమఞ్చ  ।
సత్యాత్మకం త్రియుగసత్యపదం  పురాణం
త్వాం ధర్మదేవతనయం వయమానమామః ॥ ౩॥
ప్రాకట్యమేతదిహ  నాథ వసున్ధరాయాం
నైవాస్తి  కర్మవశతస్తవ సర్వయన్తుః ।
కిన్తు స్వభక్తహితశర్మసుమఙ్గలార్థం 
త్వాం ధర్మదేవతనయం వయమానమామః ॥ ౪॥
సర్వర్ద్ధిసద్గుణనిధే   కరుణైకసిన్ధో
నైకాణ్డనాథ   పరిశాసక ఈశ్వరేశ ।
భక్తప్రియం  సుఖకరం తవ దాసదాసా
స్త్వాం ధర్మదేవతనయం వయమానమామః ॥ ౫॥
వృద్ధిం  గతం బహుతరాం భువి చాప్యధర్మం
దృష్ట్వా  విభోఽనుయుగమత్ర కృపానిధే త్వమ్ ।
నాశాయ తస్య ను బిభర్షి కిలావతారాఁ-
స్త్వాం ధర్మదేవతనయం వయమానమామః ॥౬॥

సాక్షాద్ విలోక్య పరమం పురుషోత్తమం త్వాం
జాతా వయం హి భగవన్నితరాం కృతార్థాః  ।
ధన్యాశ్చ మోదమధిగా భృశమేవ సర్వే
త్వాం ధర్మదేవతనయం వయమానమామః ॥ ౭॥
త్వాం స్తోతుమన్తపరిహీనమగమ్యరూపం
శక్తా వయం న పురుదివ్యవిభూతిధామన్ ।
యస్మాత్తవాఙ్ఘ్రికమలే  ధృతమానసా హి
త్వాం ధర్మదేవతనయం వయమానమామః ॥౮॥
ఇతి శ్రీస్వామినారాయణబాపాచరిత్రామృతసాగరే   ప్రథమప్రవాహే 
షష్ఠే తరఙ్గే -అక్షరాదిదేవకృతా శ్రీహరిస్తుతిః  సమ్పూర్ణా ।

